
KUVULUKA AYE NKAMBO

 Nakusanchila, Mulongo Neville. Njibingi na lusekelo pa
kutanwa kuno, Mulongo Neville, kabiji ke—ke jishuko ja

kwikala mu bibye bifulo bya Mwiulu jibiji, mwi Kilishitu
Yesu. Kabiji aa manambala kechi ankatezhe ami ne, kimye
kyonse kisangajinga ami. Mwayukatu, byavula…Amiwa nji
pamuzhi inge Amiwa nji na nambala icheche, mambo abyo byo
Nalanguluka mba Kipwilo byo kiji. Ee, Amiwa njina Kinembelo
kya kyokyo, kyaamba mba, “Kuchina ne, Kajitanga kacheche,
kyo kyaswa—kyo kyaswa muchima wa Shenu kwimupa anweba
Bufumu.” Kabiji Amiwa nakonsha…ajo ke Jitanga jicheche jo
Nakeba kubalwa pajoja juba, jo Aambile mba, “Kuchina ne.”
Kabiji tuji bingi na lusekelo pa jishuko ja kwiya bufuku buno.
2 Kabiji Amiwa kechi naishile kwikala na milanguluko ya
kwamba ne. Pabimye bicheche byapitapo kwajinga muntu umo
waishile ku kibelo, kabiji kimye kyo Najinga mu lufunjisho,
mukutola kimo akyo kyambo kyanengezhiwa mu bimo
byanembwa abyo Amiwa byombena kukeba kwingijizha ponka
pano mumambung’eno abena kwiya kya Phoenix ne Tucson,
kabiji ne kupita momwa. Kabiji Amiwa kine najilengatu konka
ku Mupashi, mwayukatu, ku bintu byawama bya kwa Lesa,
namambo akwa Ultimate, kabiji ne mutwe wa Ultimate. Kabiji
mukazhi wami waishile kabiji wambujile mba kuji muntu umo
waishile na kumona, kabiji Amiwa—Amiwa kechi ne kyumvwine
bulongo ne, nanchi palutwe, kika, waambile mba, “Usa kwikala
kuno ku kipwilo bufuku buno nyi?”
3 Kabiji Amiwa naambile mba, “Amiwa nalanguluka byobyo.”
Kabiji Amiwa naile kulutwe na kweseka kulama mu mupashi
kyo Naubilenga. Kabiji aye wabwelele na kwamba mba
wajinga muntu wakolwa ubena kwiya na kulombelelwa.
Naambile mba, “Kyawama, nanchi, Amiwa nkaya ku kipwilo,
nangwa byonkabyo, monai, inge ubena kulombelela bakolwa.”
Amiwa kimye kyonse, abyo…Mwayukatu, abyo bintu byo…
atweba twafwainwa kufikapo bukiji inge bantu bakolwa ne
bakabila. Ever ao wajinga wakolwa wayuka abyo byakusanchila
byokyalumbulula namambo abulume bwalubuko lwabu Lesa.
Kabiji ke kintu kyawama bingi, ke jishuko jabaya bingi.
4 Pano, Pamulungu ubena kwiya, inge Nkambo waswa,
Mulongo Neville kabiji kafwako nangwa umo wa mwiabo uji
na kintu kimo kyapusanako ne, Amiwa nalangulukile mba
Pamulungu wiya lukeelo Amiwa—Amiwa naleta mbila yami ya
Kimishimishi ku bantu, mambo ne kwibaleka—kwibaleka…
Bamo mwiabo bafumine kwalepa, mwayukatu, kabiji nobe
Georgia kabiji ne mampuzha apusanapusana, kabiji abyo

kyakonsheka kwibabwezha jikwabo mukimye kya byakupota
bintu bya Kimishimishi.
5 Kabiji Billy waishiletu ne kumbula ami, ne kwaamba
mba nyenga yami, Delores, mabanga akwabo kasa kupwila
kwa Pamulungu kasa kukyangye kufika, ujipo nabintu bimo
bicheche—bicheche byabupe byabaana, ne mutanchi mucheche
yebabena kukeba kuba, mwayukatu, ke kisela kicheche kya
Kimishimishi kyo bakeba kubika kupwila kasa kukyangye
kutatula ne. Kabiji Amiwa naambile mba, “Kyawama, akyo
kikekalako mukimye kya Pamulungu bufuku kechi ibyo nenyi?”

Waambile mba, “Ee.”
Amiwa naambile mba, “Akyo kechi kyakonsha

kukilang’anya kulutwe ne, nanchi.”
6 Pano, mwamona, Kibiji kyalondelapo ke kusangalala kwa
Kimishimishi, nanchi inge…nangwa Kibiji kyalondelapo, ke
mulungu umo, wa Kimishimishi. Nanchi akyo kyakonsha
kukanya bantu, mwamona, kabiji ne kubwela ku nzubo
pakusangalala kwa Kimishimishi, kabiji ne Pakimo, nanchi
Amiwa nalangulukile mba Amiwa…ee, milungu ibiji. Abyo
ibyo, milungu ibiji ijitu bulongo. Nanchi Amiwa nalangulukile
mba kampe Nakonsha kwiya bufuku buno na kuleka bantu
bayuke, inge Nkambowaswa, kabiji MulongoNeville kechi ujipo
na kintu kimo kyapusanako ne. Akyo, Amiwa kimye kyonse
natemwa kupana mbila yami ya Kimishimishi ku kipwilo, kabiji
ne mbila yami ya Kusangulwa, kabiji ne byonse Nkambo byo
akabika pa muchima wami amba apane. Kabiji Pamulungu
walondelapo, inge Nkambo waswa, Pamulungu wiya lukeelo
Napana…
7 Kabiji enemambo oNekisendela kimye kya lukeelomukifulo
kya kimye kya mu mabaanga, apo bantu po bafuma kwalepa,
baikala na kimye kya mabaanga pakuuba mba bafike ku nzubo,
mwamona. Kabiji Amiwa nakonsha kutemwa kwikala nakyo
mabanga, Amiwa nalanguluka mba kimye kyamabanga kyakila
mukuwama. Amiwa—Amiwa natemwa kupwila kwa mabaanga
abufuku, inge juba jazhika, kintu kimo, kikwabo. Wajinga
Lesa mu bujimi bwa Edena, kwi Adama, ukeya mu kimye
kyazhindama kya mabaanga kabiji ne kwamba kwi Adama.
Monai, kabiji Amiwa natemwa kupwila kwamabaanga abufuku.
Bino, kabiji biji musango wabintu biji kuno, kya kuuba mba
kyafwainwa kwikala kyawama akyo kyo Najinga nakyo lukeelo,
pakuuba mba bantu bakonsha kufumamo.
8 Kabiji Amiwa njibingi nalusekeleelo namambo a tambanako
ubena kuvunguluka kuya kukibamba kikwabo akya-kyapita
kwi atweba kuno, kasa baji na mpuzha ikwabo yabikwako.
Panyuma yabyonse byakulanguluka ne byakuzhingila
nabicheche, kyapelako atweba kekusendatu kiji kyonse.
Mwayukatu, mukulumpe Mulongo Bosworth wajinga na

musango wakusekesha, waambile mba, “Awa mwaana
ujijisha pabaya yeyebata muchima pabaya.” Nanchi akyo
kiji nobe byavula, mwayukatu, kabiji nanchi Nalanguluka mba
kutulombele kujila pa kimye kimo mu kimye kicheche, kechi
mwalanguluka byobyo nenyi?
9 Nanchi, kabiji Amiwa nakeba kusanchila Mulongo Anthony
kabiji ne wakibiji wanji kuno namambo a nyimbo yawama.
Amiwa nakutwelamotumonka kabiji ne kumvwa byobya. Kabiji,
mwayukatu, abya bing’ambang’amba byamatolompita. Amiwa
mbena kukeba umo wa baana bami, pepi nobe umo, kuya
na kwimba tolompita, Amiwa—Amiwa…kabiji aba babena
kujizha abya bing’ambang’amba.
10 Becky watatwile kwiimba piyano, bino aye wajingatu na
myaka ichechetu, mwayukatu, ko kuuba mba, aye ubena kukeba
kwikileka ponka pano. Kabiji—kabiji aye watatwile…Awa
mufunjishi waambile mba abo bakonsha kutatwila kunyimbo
yayukanyikwa. Kechi, pano, Amiwa kechi natazha mukuuba
mba…mwayuka Monekitazha, mubuuku, ne bikwabotu, bya
kwimba nyimbo, pakuba mba twikale nanyimbo yabupopweshi
bwakyo. Kimye aye kyoakekala munguledi wanji wapeulu,
nanchi aye walangulukile, “Kyawama, Amiwa nakonsha
kufumyako.” Kabiji Ami—Ami…baana ke lukatazho. Kabiji,
nangwa byonkabyo, kyafwainwa kwikala lwito lwa Lesa,
kyakutatwilapotu. Naketekela nyenga yanji, Sala, kunyuma
kokwa wamupumine, nangwa byonkabyo, kabiji kechi wajinga
na lufunjisho ne. Nanchi, nanchi akwa kwiita Lesa kuwama
bingi umvwe kyaikala kyabupe nobe byobya.
11 Bino Amiwa natemwa tolompita. Amiwa navuluka kimye
abo kyobapesheshenga auno tambanako kokwa kukona,
matolompita ajijile bingi nobe kichika kyajuba jonse, “Ponka
pa musalabo po pafwijile Mupulushi wami, mukulekela mambo
Nabijikile, konkakwa Mashi ko asashilwe kumuchima wami,”
kimye kyo Amiwa natwelelenga pa jibwe ja jikoka.
12 Kabiji Amiwa navuluka bufuku bumo ku kipwilo kya Busatu
kya Methodist, kimye Dokotala wakala Morrison…Anweba
bantu bavula mwaikalanga mu moba ami vulukai Dokotala
Morrison, muntu wazhijikwa mukote. Asbury wataile muntu
umo mukatampe kufuma ku Asbury, byo atangijile Dokotala
Morrison, ku nkulo yanji, muntu wabulesa. Kabiji kimye kyonse
Amiwa namutemenwe kumumvwa aye kasa asapwila. Kabiji
Naile kookwa na kumumvwa ku kipwilo kya Balesa basatu
mu Methodist. Kabiji abwa bufuku, bansongwalume babiji
balupukile pa kibamba kyapeulu nobe bakazhi ne Amiwa
twaendelenga, kabiji abo bakwachilenga aa matolompita abo
nobe byobya monka mumwela, kabiji abya bing’ambang’amba
kokwa, kabiji baimbilenga byobya, “Ponka pa musalabo po
pafwijile Mupulushi wami!” Awa musalabu mukatampe peulu,
wazhokoloka konse. Amiwa naimenetu pa mukwakwa ne

kusutula maboko ami, natatwiletu kutakaika Lesa pa kimye
kyami. Amiwa kechi nakonsha kwikikwasha ne.
13 Kuji musango umo wa ng’umvwino ya ku mubiji ya
Mwinakilishitu wasemwa-jibiji, kimye Akya kyaikajikilwe,
kwajingapo kintu kyamwekele, akya kyonse kyajinga nakyo. Oo,
Ami…Kechi kujipo nobeMwinakilishitu wakala ne. Abyo ibyo.
Kechi kyakonshenka kuba kintu ne, mukyonapitamo ami, kechi
kyakonsheka kupipulwa na bunoshi bwabuntanda ne, nangwa
ntanda yonse, nangwa byonse byamwiulu kabiji ne byonsetu,
pabyobya byaambile Yesu kwi ami Ayemwine.
14 Kuji muntu umo waikala ne atweba, kimye kyonse akyo
Amiwa kyo mbena kutala panyuma ya muchima wami kukiluka.
Ke muntu Amiwa ye namona aye kuja kijilo kyambo abwa
bufuku bukwabo, ne kwenda namikombo. Bushe kujipo
umo wakubuula mba anweba anweba kyamweka nobe Oral
Roberts? [Aye mulongo waamba mba, “Kyawama, mulongo,
obewa wajikutwela, nobe byonka byo Natwelele muno pakino
kimye. Amiwa napembejilenga anweba kuyuka kyokyo.”—
Waku.] Amiwa ne mubuula, kimye kyonse Amiwa…Baanga…
Anweba mwamona Oral Roberts, pepitu nobe anweba bonse.
Inge kechi ubena kumweka nobe Oral Roberts ne! Kyamwekatu
nobe kunyuma. Kabiji Amiwa—Amiwa naketekela mba
ke muntu mukatampe kukila Oral. Bino kumonatu abya
byoankonsha kusakula nsuki yanji aye, kabiji ne mwaila kilungi
kyanji ne mwekelo yanji, kabiji kimye kyonse kijitu pamo nobe
muntu uji na mwekelo-yanema, waikala nobe Oral. Kabiji
nanchi Ami—Amiwa kimye kyonse ndanguluka mba, “Mulongo
Oral?” Kyamwekatu nobe kijitu pamo nobe aye.
15 Mulongo Oral ubena kutatula musango umo wa Baibolo
kokwa, Amiwa naketekela, nangwa kintu kimo. Amiwa
naumvwine pa kyokyo juba jikwabo. Kyokika? [Mulongo Neville
waamba mba, “Kokoloka.”—Waku.] Ntanda yonse. Ee. Mulongo
Carl Williams ke umo wamukyokya kyaji kyoatemweshi
kintashi monka, ke kyayewa musango, Amiwa kechi ne kiyuka
ne kyayewa musango byokiji pano.
16 Pano, pano vulukai, Pamulungu, inge Nkambo waswa,
tukatatula, Amiwa njina Lusanguko…nangwa mbila
ya Kimishimishi. Kabiji nanchi Amiwa—Amiwa njibingi
nalusekelo pa tambanako ao watatula. Kabiji nanchi Amiwa
naketeketela amba akino kechi kikekalatu kyakungungakako
nambala ne, bino kisakwikala ke kungungako kwa bupe
bwakwa Lesa abo boetupa muno mu kipwilo kyetu, mukwenda
kwetu, mu…kechi mukwenda kwetu ne, pakuuba kipwilo
kyetu kyo twapwila pamo. Atweba twatemwa kyokyo.
17 Kabiji—kabiji Nakonsha kwamba kikye. Amiwa kechi
nsakusenda kimye kyabaya ne. Bino, Amiwa njina bintu byavula
byo Nafwainwa kwamba, bino kechi Byonji ne, kyakonsha

kusenda kimye kyabaya bingi. Bino, Amiwa nasaka kwamba
kikye, ke kintu kimo kyo Nakonsha kubula kwamba ne. Kuji
bintu (muntu yense wayuka) abyo byo mwayuka, kabiji kiji mu
Jizhina ja Nkambo, nangwa byonkabyo kuuba mwi kyamba
ne. Mwamona, anweba mwafwainwa kwikilama ku bumuntu
bwenu. Mwamona? Bino kintu kimo umvwe kibena kwenda,
kabiji kyajinga kya kimye kimo, akyo kyafwainwa kubiwa,
akyo Amiwa kyonaambapo mukumwesha mwaila kwenda kwa
Mupashi Wazhila monka mubantu, kabiji ne abo kwakubula
kuyukapo kintu nangwa kimo kya pano ne, monai, bino monai
Mupashi Wazhila kasa abena kwenda pa kyokyo. Amiwa ke
kisolola, ingeNkambowaswa, kimye kyaitabilwa. Pano, vulukai,
akya kimwesha Lesa mukachi kabo.
18 Nobe muntu umo, Amiwa naketekela, mulongo, ee,
waambile kimye kyapita kunyuma, Mulongo Neville waambile
mba, “Lesa, kechi ubena kubala akya—akya kyetu kyabula
mundonda ne, mwaila byubilo byetu byabula kufikilamo ku
meso Anji.” Amba awa umona waile konka nakumona ku
Isalela, kabiji ne kukonka kumona mwaila meso abumuntu,
kabiji ne musango amo monka mwabujila mundoonda
byokyajinga, musango ao wajinga mukuba kyatama kabiji
ne abo mukunkosha kwakwifinga. Pakuuba ba bishopu kyo
bakakelwe kumona kyajinga Jibwe ja kupumako ne Muloolo
wa Lubemba, mwamona, kulenga mfuto ya mambo. Nanchi,
mwamona, kimye—kimye Balamu kyo batajilenga pa Isalela,
wamwene ene mambo akufinga. Mwamona? Pakuuba Lesa byo
atajile pe abo, Aye wamwene mfuto ya mambo. Aye waambile
mba, “Anweba mujitu pamo nobe mushobo.” Amena. “Bushe
kana ng’anyi kintu kyakonsha kubikiwa monka mujishonda
jenu? Nangwa kikale byepi kyabulesa, nangwa kikale kyazhila
byepi kyamatente abo!” Akya jojonga jishinda jakwa Lesa
joamwene mwi abo. Mwamona? Kechi jishinda muntu jo
ebamwenemo ne, kechi jishinda ja—ja bakatampe bamushingi jo
bebamwenemo ne; pakuuba mujishinda jo ebayukijilemo Aye.
19 Kabiji, Anweba Lesa, lekai kyokyo kikale kibese kyami!
Lekai kikye kikale kibese kyami, mambo Amiwa kechi njipo
na kintu kimo mwi amiwa kyo Nakonsha kwambilamo ne.
“Kafwako nangwa kimo mu maboko ami kyo Naleta ne,
Naimenatu pa musalabu Wenu.” Monai, byo byonka byotuji.
20 Kyawama, aye yo mbung’eno ya milombelo bufuku, nangwa
kechi milombelo ne bufuku ne, pakuuba aje ke jibumba
ja busapwishi papo. Atweba—atweba twatemwa kwikajika
Kyambo. Kabiji kampe Amiwa nakonsha kutemwa kwamba kwi
anweba bufuku buno pa mamineti acheche. Anweba bavula
mwakonsha kutemwa kuzhikula mu Kinembelo…Kyawama,
bushe mwayuka, kintu kyenyi, akya kyashikukile bingi bulongo,
ku kibaba kyo Natangile. Ee, mwane. Kyenyi. Awe wajinga
Kolinda Mutanshi, kyapitala kyabu 11, kabiji byanembwa bimo

byo Nanemba papo, pantu pamo papo, po Nalangulukilenga,
inge Nakonsha kwikitana ponka pano, pa Kolinda Mutanshi,
mu—mu—mu kyapitala kyabu 11. Kiji ponkapano, ponka pano.
Ee, mwane.
21 Pano, kasa tukyangye kufwenya ku Kyambo, twayai
tufwenye ku Nsulo, monai, Ao Kyambo ye ng’anyi, pakuuba
mba tumwipuzheko lusa kabiji ne mapesho Anji mu kimye kyo
tubena Kumufunda Aye Ye Kyambo. Twayai tulombe.
22 Anweba Nkambo Lesa, mwayulatu lusa ne lusa, Alo
lwaswa mu nkulo, panyuma muntu walenga mambo kabiji
ne kubika mupaka mukatampe pakachi ka muntu ne
Anweba, ao umo wakubula kumukila aye mwine. Aye wajinga
kyakiine, wapwijijika mukutaika, kwakubula kubwela jikwabo
mujishinda. Pakuuba Lesa wa…wayulamo na lusa lonse,
waswile kutola Kintu kya kupingakenyamo kintu kingi, ne
kumubwezha. Akyo kileta lusekelo ku michima ya byonse
byayukanyikwa kwi Anweba, Nkambo, byo kyajinga pa
butemweBwenu bukatampe ne lusaAnwebamwapingakenyemo
Kintu kingi! Kabiji nobe byo twapwishishetu kwi kyamba,
Nkambo, kiji pa kyokyo Kintu kyakupingakenyamo bufuku
buno, awa UmoWafwile mukifulo kya atweba bandengamambo,
awa Umo wabololoke ke Yewa wasenda Aye peaye mwine
mubya bololoke bwanji. Ke monka mwi Aye amo atweba
motwaketekela.
23 Pano na munema twiye ku Kyambo Kyanji, na michima
ya kunama ne mitwe, na munema ne mushingi kabiji ne mu
kimye kya kusata. Kabiji twalomba mba Anweba musakutuma
kwi atweba bufuku buno, lusa, ku Mupashi Wazhila, kabiji usa
kwitupa awa—awa Shinkwa wa Bumi ye tukeba kutekanya.
Obewa wayuka bulongo kyo tubena kukabila, kabiji twayuka
mba Anweba mwalaile mba inge twakonsha kwipuzha.
24 Atweba twakonsha kuvuluka bufuku buno, Nkambo, bonse
bo twayuka mba bakolwa ne bakabila, amba bupe bwakwa Lesa
busakupewa kwi abo monka mukuvula kwanji. Kabiji, Taata,
atweba twalombelela aba bapona, amba akwe kukokoloka
kubena-kwiya kukankosha kuleta kuvuluka kwa mumichima
yabo, amba kufuma kokwa kobajinga abo kimye kimo, kabiji
bakonsha kupona kufuma monka mukifulo kyabupopweshi
bwabulesa Bwenu. Lesa, twalomba mba bakabwele (kiswishai,
Nkambo), bwelai ku kipwilo, ku—ku Kupwila pamo kwaba
Beeji, bwelai kokwa kuji bupe ne lusa, kabiji butemwe ne
lusa, ne lubuko lwa myeo yetu, milanguluko yetu ne mibiji
yetu. Kiswishai kye, Nkambo. Peshai Kyambo bufuku buno.
Tukoseshai atweba bonse, kabiji ne kwitupa mapesho Enu, byo
tubena kwipuzha mwi Yesu mu Jizhina. Amena.
25 Pano, pakimye kichechetu Amiwa sakukonsha
kwimwipuzha anweba kuteshako muchima ku Kolinda

Mutanshi, kyapitala kyabu 11, wabu 23, veeleshi wabu 24,
ne veeleshi wabu 25.

Mambo kyo Natambwile kwi Nkambo kyonkakyo
kyo Nemufikizhizhe anweba, Namba aye Nkambo Yesu
bonkabwa bufuku bumo bo bamusolwele washikwile
shinkwa:
Kabiji kimye aye byo apaine lusanchilo, aye

watebwile, ne kwaamba mba, Tolai, ne kuja: uno
ye mubiji wami, wimutebukila anweba: sa mukoba
kikye mu kumvuluka ami.
Kabiji byonkabyo neapo mumusango umotu ne

pakutola katomeno nako, kabiji ne pakutopako,
nekwaamba amba, Kano katomeno ye mulaye mupya
wa mu mashi ami: mukobenga kikye, bimye byonse byo
mukatomanga, mu kundanguluka amiwa.

26 Inge Nakonsha kutela kikye mba kibaba kichechetu kyo
Nakonsha kutemwa kutazhako, kyafwainwa kwikala kikye:
Kuvuluka Aye Nkambo.Kyumvwanyika nobe bufuku…nangwa
mbila ayo yafwainwa kusapwila pa Mulungu wapwa, pa kijilo
kya mulajilo kya Nkambo. Bino Amiwa nakeba kwikiletela
mujishinda japusanako pacheche mumamineti acheche, kimye
kyo twanungakana na—na milanguluko yetu pamo, kabiji ne mu
kupopwela Nkambo.
27 Twakonsha, nangwa byonkabyo, kutatwila ku tebulu wa
Nkambo, mambo aya ke mpuzha yawama bingi apo atweba
bonse po tuvuluka. Kuuuluka aye Nkambo ku tebulu Wanji,
ao, kiine, kibaba kyatongola ku kyokyo. Pakuuba, akyo, Paulo
waambile mba atweba tutola katomeno nako ne—ne kutoma
mashi, ne kuja shinkwa wa kosha, mu kuvuluka, kuvuluka Aye
byo etubijile atweba. Kabiji nobe—nobe anweba byomwikyuba,
anweba kechi mukeba kulenga kijilo ne, kintukya pajuba
pajuba; anweba mubena kukeba bingi kwiya, na kuvuluka aye
Nkambo. Mwamona? Kuvuluka amba kyajinga bupe bwanji Aye
kabiji ne luusa Lwanji, kabiji ke bunke bwanji, akyo kimupa
anweba luketekelo lonka kwikala nakyo. Nangwatu wakonsha
kuuba kyabyepi, kechi kujipo pantu pamo apo ne kanatu yeka
uji pepi na kyaubile Kilishitu.
28 Amiwa najinga nakyonapichilemo kyatama bingi uno
mulungu, kabiji bino kekyawama kimo, Amiwa nakonsha
kwikitela, Amiwa nazhikile mulongo kimye kimo ao waikala ne
atweba kuno. Kabiji anweba bavula mwayuka kyokya kimye.
Wajinga Mulongo wetu wawama Rogers, Busty Rogers, nobe byo
twamutelele aye, Everett. Kabiji Mulongo Banks Wood kuno, ne
Mulongo Sothmann, twayile pamo ku mpwijilo ya kijilo.
29 Kabiji—kabiji Amiwa nakonshe kwenda monka musino,
akwa konka kupuzha yakala akwa Amiwa konajinga na kuzhika
pantashi aye, papita nobe myaka tweenti-faivi. Pakyokya kimye

byo Namuzhikile aye, kyajinga mu meema amateshi, mu Jizhina
ja Nkambo Yesu Kilishitu. Nobe atweba byo twapichile ku
kyaabu kyakala kya Totten Ford, Amiwa naambilenga ku
batemwe bami, ne kwaambamba, “Juba jimo kimyewamwingilo
umo wa dinominesheni byo ajinga na—na tente mukatampe
kokwa, aye waambile mba, ‘Awa musapwishi mucheche wajinga
konkakwa ku kipwilo kya Baptist, ao wabatizhilenga bantu
monka Mujizhina ja Yesu Kilishitu,’ aye waambile mba, ‘inge
muntu umo ao wabatizhilwe mujishinda jakuuba mba, kechi
bakonsha kutambulwilwa ku tente wami ne.’”
30 Kabiji pa kyokya kimye kwajinga bamo baikajile na
kubatizhiwa mu Jizhina ja Nkambo Yesu, kabiji awa wajinga
Mulongo George Wright ne kisemi kyanji. Abo baubiletu…
Kintutu kimo kyo babujile kubwela kunyuma ne.
31 Nanchi aja juba akwa ku ford, oo, aye washiletu mbungeno
yanji kabiji ne kuya konka mumusango wakumona monkamwa,
kabiji kipwilo kyanji kyaimene ponkapa. Kabiji Naimene pa
kifulo. Kabiji akwa kwajinga ne vuula ponkapa pakyulu, kabiji
ne bujimi bwamateshi waovwekelwe monka mukachi, tukola
twayo twatucheche twalengeshele mateshi mu Mukola wa Blue
bingi. Naendele kuya mu meema, azhika kufika mumusana.
Kabiji Amiwa…Umo wamatulasiti, nangwa bakwasho,
byonkabyo, wampele Baibolo, kabiji Natangile apa petelo
wa ambile pa Juba ja Pentekositi, “Lapilai, anweba bonse,
ne kubatizhiwa mu Jizhina ja Yesu Kilishitu mululekelo lwa
mambo enu, kabiji anweba mukatambula wabupetu Mupashi
Wazhila.”
32 Kyajinga aja juba Georgie Carter walajile popa, na kweseka
kusutula maboko anji, kupimwatu pepi nobe kintu kya sikisite-
ne banapo bamapaundi, papita myaka naini ne bang’ondo
eiti mu mwanya, kwakubula kwenda ne. Kabiji bantu banji,
kukipwilo kyanji, kyaambile mba, inge muntu yense waiya
ku mbung’eno yami, bakonsha kumupanga mu lumvwang’ano
lwabo lwa bupopweshi bwabulesa mu kipwilo. Kabiji nanchi
kyajinga kintu kimo abwa bufuku bwamabanga ponkapotu
watambwile lubuko. Kabiji nanchi aye wakebele kutambula
lubatizhilo nobe byonka byajinga awa nsongwakazhi wa
Ngala wajinga kokwa; amba Amiwa namwene kimwesho,
kabiji mwayuka jishimikila, maboko anji ne mikupa yaibijile
peulu; kabiji ne kuya monka mukimwesho kabiji bulume bwa
Mupashi, kutenteka maboko pe aye, akwa koafumijile kabiji ne
kwikala wabukwa. Kabiji nanchi wajinga wa kulubaji lumo.
Kyawama, kyajinga kipwilo kya Methodist. Aye wamwingilo
waku Methodist, Mulongo Smith, ye waimene ku kitulu na
jibumba janji.
33 Kabiji Natatwile kubatizha mu Baibolo, lubatizhilo lwa
Bwinakilishitu. Kabiji pakimye akyo Amiwa kyonabatizhile
faivi nangwa sikisi bantu, nobemukubazhimukatumilaini yonse

yachibikile ne byonsetu, akwa konka kukatumbatumba. Abe ke
beye aja jibumba ja ba Methodist javwala byakuvwala byabo
byawama, ba batizhiwe mu Jizhina ja Nkambo Yesu. Kabiji umo
ne umo, bansongwakzhi balamba bulongo monka mumasiuku
abo kabiji ne bivwalo byabo byamukimye kyakaba, kasa babena
kweenda monkamwa mumateshi, kasa babena kujila ne bilungi
byabo kasa byayula mipolo, kabiji ne byatunwa byabo kasa
byaovwewako, kasa babena kuya muku mu—mu kulapila—
kulapila kwakwisolola ne—ne kubatizhiwa.
34 Kabiji monka mujoja jibumba, ke wakosa, wabaya-bipuzhi,
wansuki yakutenda mumusango wa GI, wakilungi kyabaya,
muntu wangovu waendele byonkabya konkwa nakulamba
kwanji, kasa avwala suti ya bulu. Aye waambile mba, “Amiwa,
ne apo, nalenga kala kufukula kwami.” Awa wajinga Busty
Rogers, kwakubulamuntu nangwa umowamubujilengapo kintu
kimo ne. Akwa Amiwa namuzhikile mu Jizhina ja Nkambo Yesu
Kilishitu, ponka pa kwisolola kwanji.
35 Kabiji mulungu wapwa Namuzhingijishe ku Milltown.
Kabiji Naambile pa busapwishi bwa: Kulumbulukwa Kwa
Lusanguko. Amiwa naikala ke mishonali, kabiji namona
byapusanapusana byabalesa ne byabamana akufunda; kabiji
abya byonse ke byabyonkabya, biji pangye ya Bwinakilishitu,
ke byonkatu byabamana akufunda, byo baketekejile abo kikye,
kyokya, nangwa kikwabotu. Bino aye Mulenga mukatampe
Ao walengele bilengwa! Kwafwainwa kwikala Mulenga inge
kuji kilengwa. Kabiji umvwe kujipo kilengwa, kyalengelwe na
Mulenga. Kabiji mwingilo wa muntu uji yense umwesha aye
mwine. Aye ke kalama wawama, aye wingila mingilo yawama,
aye ushimika. Kabiji inge ye shayuka wawama, aye wingila
mwingilo wawama. Mwingilo wenu wimumwesha anweba.
Kabiji bilengwa bya Lesa bimwesha Lesa. Kabiji Lesa walengele
bintu byonse na mambo a kintu kimo. Kabiji ne bintu byonse
bingila nkebelo yakwa Lesa, umvwe kyafwa, kiji na lusanguko.
Mbulai kintu kimo. Kabiji Amiwa naleta bintu byavula, nobe
maluba ne bichi.
36 Kabiji ne musango mwishila juuba lukeelo, ke mwaana
mucheche usemekwa, ke wakoka, mintetenga yanji byoiji.
Nobe pakimye kya teeni koloko, ke mwanyike. Kabiji pa
twelufu koloko kasa abena kusaama mu ngoovu yanji, mu
buuya bwa mwanamukazhi-nangwa bwanabulume. Kabiji pepi
nobe tuu koloko wamabaanga, ke kumweka nobe ami. Kabiji
nanchi pepi nobe faivi koloko wamabanga, ke kumweka nobe
bankambo babalume, aye ubena kukoma muyewa musango.
Kabiji kyapelako mintetenga yanji kekukoka kufuma pantanda,
kabiji aye wafwa. Bushe akya yoyonka mpelo yanji nyi? Aye
waingijile mwaila kyaswa muchima wa Lesa. Aye wafumine
monka mwiine mukachi kabumi byonka byoaishile ne kumweka
pantanda. Byonse bijimwa byakonsheshe kufwa mwaka kasa

akyagye, aye wibisangwilemo. Bushe ayo yo mpelo yanji umvwe
waingijile mwingilo mwaila kyaswa muchima wakwa Lesa nyi?
Aye wasangukile lukeelo lwalondejilepo, na bumi bupya! Kichi
kyonse kyubatu kintu kimo, bintu byonse bikwabo, ng’ondo,
tubaangabanga, tanchikilo ya bya mwiulu, ne bilengwa byonse
byalailwa.
37 Kabiji inge muntu waingila mwaila nkebelo yakyaswa
muchima wakwa Lesa, kuji lusanguko lwa kiine nobe kintu
kiji kyonse. Kintutu kimo kyo afwainwa kuuba, ke, Lesa ubena
kupembelelatu kimye, byonka byo Aji pakino kimye.
38 Aa mabula akatampe aponako kala kufuma kukichi,
ne kuponako kokwa, nangwatu. Akwa kuji kichila,
kyamazhamatamba, mbulu, kyachiluluka, byonsetu ke
misombelo yapusanapusana ikatampe ibena kubyasha
pantanda, akwa kuji bilengwa na Lesa kobifwa ne kusapuka,
Lesa wibibyajile bijimwa monka mobyavujila Byanji. Bino Aye
wayuka kimye kyo Abena kujima bijimwa, kuji lusanguko mu
kimye kya lutepu! Ayo ntanda yafwainwa kwiya ne kuzhokoloka
mukwibileta poso abya byasaminwa nakyeya kya juuba jikwabo,
kabiji kikemana mu maluba amumajila.
39 Kechi ne kwaamba mba, “Ayo yonka mpelo,” pano kechi
ke mabula avula ne, ke kuchiluluka ku bichi, ne kwaamba ke
mpelo. Kintutu kyo kyafwainwa kuuba, ke kupichilamu kwenda
kwa Lesa na kuzhokoloka, poso kimye kya kwiya Mwaana
wa Lesa. Kabiji kyonse kilengwa akyo kyafwila mwi Kilishitu
kikasangulwa jibiji. Monka Mukyenyi Kyanji, mukumuvuluka
Aye. Oo, inge Amiwa nafika ku mpelo ya lwendo lwami, Amiwa
nakeba kufwila mu Kyenyi Kyanji, mu kumuvuluka Aye, mba
Aye ye lusanguko ne Bumi. Aye ye Iye.
40 Pano byo tubena kwiya ku tebulu wa Nkambo. Tebulu wa
Nkambo, nobe byonka abyo Amiwa byo ne kilondolola kala
kuno, kechi ibyo ne…Twaketekela kyo tutela mba “kijiilo” ke—
ke kuja shinkwa. Twabika pakintu kyatama—kya—kyatama…
Atweba twabika kintu kyawama ponka pampuzha yatama.
Kechi ke mwaila nshinkwa ne, kechi ke mwaila waini ne, akya
ke nshinkwa wakosha ne waini. Bino kiine kintu ke kino, ke,
kijiilo kyalumbulula mba “kwamba kwi aye,” kabiji, pa kwamba
kwi Aye, ne kumuvuluka Aye. Amiwa naketekela mba ke kimye
kyapeshiwa bingi kya mpwijilo. Mwamona? Kila awala wa bumi
bwetu kyafwainwa kwikala ke kijiilo.
41 Kijiilo kiji pamo ne Nkambo kijitu pamo nobe kizhiba
mu kiselebwa. Kiji pamo nobe meema atupauka mukizhiba,
akwa konka ku—ku kuya bakang’enda, waleka ne kutoma
meema poso watambula kilaka kyanji. Akyo kokokwa kuvuluka
aye Nkambo. Kasa abena kwiya monka mwaila ndoonda
ya tebulu Yanji, akwa kubena kupita bakang’enda akwa—
akwa bakang’enda kobaji pa ntanda ne atweba, bonse pamo,

kyakuuba mba atweba twakonsha kwiya ku tebulu Wanji,
kabiji ne kutoma ku mapesho Anji ne lusa Lwanji ne Kyambo
Kyanji, mu lumvwang’ano lwa bupopweshi bwa Kyambo
Kyanji, poso myeo yetu yatondwa na kilaka. Kabiji nanchi
atweba twafwainwa kufuma pakifulo kyabupopweshi, kasa
twasangululwa, ne kutondwa; kuya konka mukusambakana
mukiselebwa kelukatazho jikwabo, ke lukatazho lwabumi
mukiselebwa. Ee, akya kizhiba kyameema mukiselebwa, ke
kusangululwa kwetu atweba bene, mukwilengela atweba bene,
umvwe atweba tuji nakilaka.
42 Kyafwainwa kwikala na mupopweshi yense. Kipima-…Ke
kya mupopweshi yense wakiine, ye babena kukeba kwiya pamo.
Pajipo kintu kimo pa lumvwang’ano lwa bupopweshi abo—abo
bwa Bulesa, bwazhijikwa na Lesa, kabiji kyazhila, wazhijikwa.
Kabiji babololoke babena kumvwa kilaka kyakyokya.
43 Nobe byonka byaambile Davida, amba “mweo wanji
waumvwine kilaka kya Lesa, nobe byonka byaubile nyama
kukabila meema.” Awa mucheche nyama wakozhewa ao uji
namikovu monka mumbavu kulubaji lwani koashilwe, kabiji
ne kumufumyakyo kufuma konka. Kabiji kyaimana, kasa
kibena kupentwa ne kutalwa. Akwa, kasa kibena kuleta
bwema bwaawama bwakwa Lesa bo apana, bwakonsha bwema
bwameema kuya mailoshi. Kabiji kikwata mutwe wanji
mucheche peulu mu lubesha byo abena kusuuma mashi ke
bumi. Kabiji kiyuka, inge kyakonsha kufika konkwa kunsulo
itupauka, kyakonsha kwikala na bumi. Kafwako nangwa umo
wakonsha kuya ne kumukwata aye ne nanchi. Aye wakonsha
kuya ku meema, aye ukajimbaika kabwa yense ye wakonsha
kumulondela aye, mambo aye wayuka aye—aye watana nsulo
ipana-bumi.
44 Kabiji umvwe kipwilo kyafika pakyokyo kifulo, apo
Kilishitu po alumbululwa byavula bingi kwi atweba amba
atweba kilaka kya kutwela mu Kyeenyi Kyanji kabiji ne umo ne
mukwabo, ke Nsulo ipana-Bumi. Kafwako diabola wakonsha
kwimusenda anweba ne. Nangwatu lufu nalo kechi lwakonsha
ne lwashijilwe ponkapa. Oo, ke kyaluketekelo! Ke kifulo!
Kwisangulula anweba bene. Kabiji, pa kuuba kyokyo, ke
kuvuluka Kilishitu Ao Aye witubijile byonse atweba. Aye Iye
Witubijile bibye bintu, twafwainwa kumuvuluka Aye. Kabiji,
vulukai, kala atweba twajinga benyi kabiji babujile Lesa,
Bangetila, basendelwe na byabupopweshi bwabankishi. Bino,
vulukai, Kilishitu kechi wafwijiletu ba Muyudeya ne, pakuuba
ku kilengwa kyonse kya kwaAdama kyapona, Kilishitu wafwile.
45 Byo tubena kwiya na kumuvuluka Aye pa nsulo Yanji
ya—ya kijilo, ke—ke kintu kyakonsha kwituvululamo atweba
kunyuma nobe mukimye kyajinga Isalela mulwendo lwabo.
Kabiji baishile, nangwa byonkabyo mu ndonda ya mwingilo,
pa lwendo lwabo lwa kufuma mu Ijipita kuya ku bupokolweshi



12 KYAMBO KYAAMBWA

bwabo, kuya mu ntanda ya mulaye, kabiji, mu byubilo byabo
bya mwingilo, kechi bajipo na meema ne. Kabiji yajinga yauma
yonse pakwiitala, pabifulo, konsetu…mwaya tutumbatumba
tonse akwa kwafwaijilwe kwikala nsulu itupauka meema,
kechi kwajingapo ne. Kabiji abo bonse baonaikile monka mu
kiselebwa. Kabiji nanchi abo balombele konka Kujibwe, amba
Mosesa apumeko kujije Jibwe kabiji kwafumine meema avula.
Muntu yense uji na kilaka, mwanamukazhi uji na kilaka,
mwaana, nangwa uji na kilaka kyonse, wakonsha kutoma
meema avula.
46 Nobe Yoano 3:16, kibaba kya golonde kya mu Baibolo,
waamba mba, “Byonka Lesa byo atemenwe bapanopantanda,
Aye wapaine Mwaanaji Yenka umo, amba yense waitabila
(waitabila, kushilang’ena, mulekai Aye) kechi akonaike ne, poso
ukekala na Bumi Bwapeenape.” Kuvuluka Kilishitu wajinga
Jibwe jetu aja japuminwe, mukupulusha ntanda ibena konaika,
ne kumupulusha Ngetila ubena konaika, ne Muyudeya ubena
konaika, ne ntanda ibena konaika. Kilishitu wapaine Bumi
Bwanji mu byavula, amba muntu yense wafwa nzala ne kilaka,
byaambile ngauzhi, “Lo, iyai anweba ku nsulo yameema, ne
kupota mukaka ne buki kwi Amiwa kwakubula mutengo ne.”
Iyai, mambo ke kijiilo, iyai mu kuvuluka aye Nkambo.
47 Amiwa nakonsha kulanguluka kuvulukwa kwa aye Nkambo
ne jikwabo pa kifulo kya kubyakusangululwa, mu mushima
watelwa mba Beerlahairoi, akyo kyalumbulula mu lujimi wa
Kihebelu, “Mushima wa Aye uji na bumi kabiji ukamona
amiwa.” Hagela, kechi wakwatakenye ne, nangwa byonkabyo
mu ndonda ya mwingilo. Kechi wakwatakenye ne, bekitwajile
mungi, kabiji bekipangilemo, kechi kyajinga na kifulo kwa kuya
ne, na mwaana ubena konaika, kabiji ne meema aichikiwe
monka mubotolo. Kabiji awa mulongo mucheche wajijilenga.
Kabiji kanatu yenka muchima wainaji wakonsheshe kuyuka
akya byokyalumbulwilwe ne kuvumwva kujila kwameema, nobe
lujimi mucheche ubena kuvimba, kabiji ne nebyatunwa bibena
kuvwevweta, kabiji ne mwaanaji ubena kukoka mukamineti.
Kipange, monka mu ndonda ya mwingilo, kechi kujipo kifulo
kya kuya ne. Aye wajinga nakyaubiwa kwakubula, aye mwine,
poso aye poakatazhiwe nakokwa kuponenwa kwanji kucheche
kyabyatuna byanji. Kabiji pano botolo wajinga wauminwa,
kabiji wamulajikile ne kutatula kuya kulutwe. Kabiji ne
mulunda netu wabijikile pa meema, kabiji aye wailengatu
nakukoka ne kukoka; kabiji aye ne mwanaji yenka mwanyike.
48 Kechi pajipo luzhinauko ne muchima wanji wabula mambo
wajijile, “Anweba Lesa, kika kyo Nauba? Kika kyo Nauba?”
Kabiji kechi wakonsheshe kwimana ne kumona mwaana ubena
kufwa mu maboko anji ne, nanchi wamubikile mukipupu.
Kabiji aye waile pepi nobe buka bwamukanda, kyakiine nobe
mizhi ya aduleendu nangwa yavulatu, kabiji wamwene kinchi

kicheche, kabiji wafukamine panshi ne kutatula kujila. Pakuba
aye wakuminye, “Kika?” Inge aye wakonsheshe kuba bulongo,
kika akya kintu kyakonsheshe kwiya pe aye? Bimye byavula
tulanguluka mba misongo yetu ne byalumanamo, monai, bino
kampe byonse byubiwa mu kumwesha bupe ne lusa. Kabiji
kimye kyoalangulukile aye, aye wauvwine kujila kuchechi
kwajingako nobe abo kyokyokyapelako kyaubiwe, kya meema.

49 Aye waumvwine Jiwi ke jambe ne kwaamba mba, “Kika kyo
ubena kujijila? Kika kyo ubena kujijila?”

50 Kabiji watajile peulu, kabiji aye wamwene mushima kasa
abena kutupauka. Ke nsulo ibena kutupauka yakusangululwa!
Beerlahairoi, Amiwa nakonsha kwikyamba bingi. B, kyabiji e,
r-l-a-h-a-i-r-o-i, ki bena kulumbulula mba, “Awa mushima
Wanji waikala kabiji ne kumona ami! Aye ubula kufwa!
Milekezendeke! El Shaddai! Aye wikala ne kumona amiwa, byo
nayuka kukabila kwami, Aye uvulukwa amiwa. Kabiji kokwa
Aye wavulukile ami abyo Amiwa byo namuvulukile Aye, kabiji
Amiwa nayuka mba Aye uji na bumi kabiji Aye uji na lukatazho
mu kiselebwa, awe mushima.”

51 Oo, twakonsha atweba kubika kyokyo mu mbila ya
kimye ponkapano, ya jino juba pano, umwve kiselebwa
kya bipwilo, ke dinominesheni, kabiji—kabiji ne—ne—ne
basapwishi Bamamboawama Abulunda kabiji ne—ne mafashoni
a muntanda ayikajikwa monka, kabiji ne kwikajikwa monka ne
kwibichibankanya monka.

52 Kabiji nanchi mukulanguluka akwa kwimana jikwabo
bufuku buno, awa mushima Wanji amba waikala nabumi
kabiji wamona ami. Abyo byo avuluka Kilishitu wafwainwa
kutazha ku mupopweshi. Ee. Oo, aye kechi wikikwatakenye
kabiji watailwe ne. Yesu waambile mba, kimye kyo Ajinga pano
pantanda, “Amiwa ne Meema mumi, Amiwa ne Meema a Bumi.”

53 Kabiji Amiwa nasaka kuleta mulanguluko mukwabo
mucheche papo kyaiya ku milanguluko yami. Kimye Yesu
kyoajinga mulweseko, kabiji kechi nakintu kikwabo ne kanatu
namambotu nakusekwatu mambo etu atweba, na…Aye
watuminwe kufuma kwi Pilato kwi Helonda. Pano, Pilato kechi
wafwaijilwe kuuba kyokyo ne, kabiji, mwayukatu, byo aesekele
komvwa maboko anji pa kikye. Bino jimo pa maboko enu,
obewa wafwainwa kufukula byakuuba. Obewa kechi wakonsha
kushindaika kya muntu mukwabo ne. Ke obewa, nobe muntu
bunke bobe. Bino Aye—Aye watuminwe kwi Helonda, monka
mu—mu kulenga ku—kusekwatu nakyo, mambo Aye wajinga na
jizhina jakwikala wa mwingilo-wa bulume kabiji ne bikwabotu,
kabiji Aye wajinga wabula kuyukanyikwa ku kipwilo. Nanchi
Pilato aye mwine, aye walangulukile mba usa Kumutumatu kwi
Helonda, kabiji kampe akya kyakonsha kwikala kyamusango

kwikosesha mukyakala kyakwituntulamo abo, umo kwiimena
mukwabo.
54 Kabiji nanchi Yesu watwajilwe akwa kubushiya
bwamikwakwa kabiji konkakwa kupita mubifulo poso Aye
poafikile kwikuje kikantampe, kwi Helonda. Kabiji kimye Aye
byoasambakene ne Helonda, kabiji Helonda wapaine monka
mwaila aye mwine mashinda anji! Bushe ng’anyi musango
wakukosama kwa iyewemuntu? Inge Helondawakonshe kuyuka
awa umo waimene kumeso anji wajinga ubena kufikizha akya
kyonse kyaawile ngauzhi mwina Hebelu, mukufikizha byonsetu,
kilaka kyantanda, akyo kyaimene kumeso anji, mukufikizha
akya kyonse kyajingapo kabiji ne kyaambile awa ngauzhi.
Jishuko ja kutondwa muchima wanji wa bubi na lusa ne lusa.
Awa muntu wabula maana byo ajinga!
55 Kabiji nangwa byonkabyo kechi mwabula maana nobe
muntu leelo ao walengwa na kintu kimo ne mambo twaikala
na myaka tuu sauzande ya lufunjisho Lwanji, lwa lusa
Lwanji. Bino kika ke—ke kintu kyabulamo maana kyo
aubile Helonda kimye kyo aimene kumeso Anji kabiji kechi
wamwipwizhepo Aye kya bupe ne lusa ne, kechi waipwizhepo
kyakulekelwa kwa bundengamambo ne. Aye kechi wayukilepo
kyokyo ne kasa aimana…Amiwa kechi nalanguluka mba
awa muntu wamuyukile kasa akyangye kwikala Muntu
wayewa musango ne. Twayai tushe kyokyo pa mineti umo.
Mambo awa Muntu kechi wajinga na kya—kya kyajizhinatu
jikantampe kyakwimenapo ne, kyapusanapo kyatubungwe ne—
ne makalambu, kabiji ne bikwabotu, abyo Aye byoanungakene
nabyo. Aye kechi wajinga na jizhina ja musango yewa ne.
56 Bino Aye wajinga, mukachi ka bantu ao wayukile Baibolo
kabiji ne kuyuka mulaye. Kabiji lekai Amiwa ngyeko pacheche,
abo batongwejilwe jimo ku Bumi bwa Peenape, abo bekiyukile
kimye kyo Aimene popa.
57 Bino Helonda kechi wafunjile kikye ne, aye kechi wikiyukile
ne. Ke kintu kyabulanda bingi. Byonsetu abya byaambile
bangauzhi pamyaka foolo sauzande yapitapo, byafikizhiwe
mukokwa kujila kwantanda kwaimene kumeso anji aye.
Akwa monka mu kyenyi kyanji kyaimene mubyonsetu
mukufikizhiwa. Kabiji byo Nakonsha kwamba jibiji bibye,
twakonsha kulanguluka mba aye wajinga muntu wabula maana
mambo aye wafukwijile jimo ku maana, mambo, mwamona aye
kechi wamwipwizhepo mambo a lusa ne. Aye wamwipwizhe
Aye ku—ku musangajika aye. “Oo, Amiwa naumvwa amba
Obewa wiwakuba bya—bya kukumya.” Aye wamwipwizhe mu
byakisangajimbwe kyalinga amba kikale kya lusa.
58 Abyo byobiji ne ntanda, leelo, babena kumwesha jikwabo
akwa kufukula kwa Helonda, umwve abo bamona mingilo-
yakukumya ya Kilshitu ibena kwingila kintu kimo ne leelo abya

byoaubile Aye nanchi, kabiji abo kintu kyoboba kekwikipuzha,
“Lekai ami mone anweba mubena kuba kikananga-ne-
kikananga.” Anweba mwamba mba Helonda ukekala na
kifulo kyatama kya kwimanako? Awe muntu wa mujino juba
ukekala na kifulo kyatamishatu kukilamo! Helonda wajinga
na myaka foolo sauzande yakupitamo, ne byaambile byonse
bangauzhi. Atweba tuji na sikisi sauzande, lufunjisho lwakila
pa kyo bajinga nakyo kyokya kimye. Kyakine. Kyaubile kintu
kya byepi! Nanchi byo kiji ne leelo, kintutu kimo!
59 Bushe kiine kintu kyajinga kika? Helonda kechi wateleko
maana mukusumininwa mumilanguluko yanji ne. Aye kechi
waikelepo na kwikilanguluka ne.
60 Kabiji abyo byokiji na bantu ba buleelo. Abo babena kumona
kintu kikantampe, ke kyokya kyobaji nakyo kyaikajikwa,
bino kechi bekileka kimye kyabaya ne. Babena kweseka
kuteleka kukintu kya labbi nangwa kintu kyamafunjisho a
mamboawama ao alondolola Akya kyonsetu kyapusanako.
Kabiji nangwa byonkabyo, byo Nalanguluka pa Jeffersonville:
“Bimye binga Amiwa byo kemufukamina nobe kyaje pa make
anji, bino anweba kechi muswa ne. Jiinga Amiwa jo kankosha
kwi mubungizha anweba? Bimye binga Amiwa byonkakonsha
kwimulengela akino kya—kya galandenyi akwa kuji byonsetu
byaalo byakonsha kwiiya monka monse, bino anweba kechi
mwakonsha ne.” Mwamona? Mwamona?
61 Pano, mwamona ng’anyi kintu akya Helonda kyoakavuluka
mujoja juba? Jishuko janji jikatampe, aye wi jikaine. Kabiji kuya
kuntu kumomu byaalo bya balubilamo, bufuku buno, aye ubena
kuvuluka byo aubile pakikye. Kimye kyapwa pano.
62 Kechi muleke akyo kiklne kwi atweba ne. Kino kyo
kimye kyetu kya lupepu. Twayai tuvuluke Kilishitu, amba
Aye ye umotu keesha, leelo, ne myaka yonse, Bahebelu 13:8.
Kechi mupembele amba posotu jibumba jabupopweshi kwikala
kokwa ne, monka mukyokya, monka mudaimesheni amwa
naweba momwakonsha kubula kuya mu Kyenyi kyakwa Lesa,
kabiji kimye kyenu pantanda kyapwa kala, monka mukimye
kyabufuku kyakubijka amba anweba mwakonsha kuvuluka
anweba aja jishuko jenu kabiji ne kwaluluka mujishinda. Lekai
banyike betu basende kikye ponka pano. Lekai basende byonsetu
abye bintu.
63 Helonda kechi wikipele mulanguluko wasumininwa ne.
Aye kyanji ke kyonka kifulo, aye waipwizhetu kumuba
kisangajimbwe kyapwa, kabiji amba Yesu wafwainwa
kubapo kimo kyayewa musango wabujimuko, mukusendapo
kalulu muyewamusango wabyobya, nangwa, mwayukatu,
nangwa kintu kimo. Aye walangulukile amba Aye wakonsha
kwikala, nobe mujishinda jikwabo, aye wikiswile Akya nobe
kyabyakupanga byamung’anga. “Atweba twaumvwa amba

Anweba mwakonsha kuba kyamapulanga. Lekai ami ne
mumone Amwena kasa mubena kupanga mapulanga pano.”
64 Kabiji lekai Amiwa ng’ambe kikye na munema. Bino bimye
binga byo-byatelwa mba bamingilo ba mu jino juba, baamba
mba, “Inge kuji Mupashi Wazhila, inge anweba mwaketekela
mba Mupashi Wazhila ujitu pamo nobe byonka byo ajinga ku
ntendekelo, lekai ami mone anweba mwatolanga Kananga-ne-
kananga kufika ne papo, nangwa yiwe, oo, yiwe mwanamulume
papo, yiwe mwanamukazhi kufika papo. Amiwa kebalondele
abo. Lekai ami ne mumone anweba mwikyube.”
65 Bushe abo bayuka mba awa ye mupashi umo (ine, kechi byo
booba ne) ao waambile kwi Yesu mba, “Inge Obewa wi Mwaana
wakwaLesa, tola, kulenga aomabwe ke shinkwa. IngeObewawi
MwaanawakwaLesa, tubule atwebambaObewawajikukwimba
ku mutwe. Inge Obewa wi Ngauzhi, tubule atweba amba
Obewa wajikukwimba ng’anyi,” na kisapi kyakala ku meso Anji.
Bamupumine Aye pa mutwe, kabiji wabwela wapita ne pa umo
nemukwabo, waambile mba, “Tubule atweba amba, inge Obewa
wi Ngauzhi. Tubuule atweba ng’anyi wakupuma Obewa, atweba
tusa ku ketekela Obewa. Wi tubuula atweba, inge Obewa wi
MwaanawakwaLesa. Atweba twaikala ba kishinkamumichima
yetu. Inge Obewa wi Mwaana Lesa, ikila ku musalabu kabiji
atweba tusa kuketekela mba Obewa wi Mwaana wakwa Lesa.”
66 Nakumya kana bantu bavula leelo, bonse babiji banabalume,
banabakazhi, banyike ne bakulumpe, kechi baimana pa kyokya
kifulo ne. Kabiji anweba mukankonsha kuvuluka, juba jimo,
amba wajinga mu Kyeenyi Kyanji, ku Nsulo Yanji; kabiji
kyakebewe kumona mapulanga, nangwa kyakebewe kumona
aya misango yabujimuko nangwa kintu kimo ne kikwabo, “Akyo
kyakonsha kundengela Amiwa kwikiketekela. Lekai ngikale
na kizhingu pa nyuma yami, kabiji ne kuuba kikye nangwa
kyokya, Amiwa ke Kiketekela.” Mwamona, byakumvwaumvwa
ku mubiji, bijitu patoka bya kupopwela bankishi! Lekai ami…
67 Mwayukatu, Yesu waambile kintu kimo, Aye waipwizhe
jipuzho. Amiwa nasaka kwipuzha kipwilo bufuku buno kikye.
Yesu waambile mba, “Kika? Kika? Kika kyo mutelela Amiwa
mba ‘Nkambo,’ kabiji ne kuuba bintu byo Nemukambizha
mba ube? Kika anweba kyo mwakonsha nkutela Ami mba
‘Nkambo,’ kabiji ne kulama Kyambo Kyami? Kika anweba kyo
mwakonsha kungita Amiwa mba ‘Nkambo,’ kabiji ne kunkaana
bintu byo Nemukambizha kusapwila ne kufunjisha?” Kyokika
akya? Ng’anyi musango awa? Ke namambo akuba amba kisho
kimo kya dinominesheni kyaimana pakachi kabo ne Kyambo.
Kabiji kintu kyonse kikala pakachi nkobe ne Lesa, ke kilubi,
kisendatu kifulo kya Lesa. Kika kwimwita anweba, “Nkambo”?
Nkambo kyalumbulula amba “bukambo,” Nkambo ye mwine
mwinabyo bipe. Kabiji inge Lesa uji nanji, inge Amiwa neWanji,
kabiji Aye waalulukile juba jimo byo Najinga mu mukwakwa

ungi, kabiji wangichile amiwa na mambo akintu kimo, Amiwa
kyo nakonsha kuuba pakuuba mba afikizhe nkebelo Yanji, nobe
byonka byo Aubile Paulo. Kika kyo Nakonsha kuuba kintu
kikwabo kanatu kulama Kyambo Kyanji? “Kika kyo mutela
Amiwa mba ‘Nkambo’?”
68 Amiwa nakeba kwita mulunda umo mukwabo kuno,
mwamona pe aye. Pano ngawa Yudasa, kyoakonsha kuvuluka pe
Aye? Atweba tubena kwamba pa kuvuluka aye Nkambo. Yudasa
bufuku buno kabiji, oo, poso wabula kutwajijila, wafwainwa
kuvuluka mba wapotesha bubeji bwanji. Aye wapoteshe Yesu
mukumwenamo kwanji aye. Atweba twazhatisha Yudasa.
Twaamba mba aye wajinga wandochi, muntu watama, aye kechi
wajinga wafikilamo ku mpuzha nangwa ayo ijiji yonse ne, aye
kechi wafikilamo kwikala Mwiulu ne. Kika? Aye wapoteshe
Nkambo yanji, panyuma ya kwikala na jishuko ja kwikala
ke—ke mwana wamukazhi, kwikala mutumwa, lwito lwakila
bingi mu Baibolo, lwakilaila ngauzhi. Aye wajinga na jishuko
ja kwikala—mutumwa, kabiji wapoteshe kyokyo bulongo ku
mutundu wa muntu. Kabiji bino wafwainwa kuvuluka kyokyo.
Awa yemusango aye yeavulukilemo Yesu: mukumwenamo aye
mwine.
69 Kabiji Amiwa nakumya kana banga baji muno bakonsha
kutwajijila nakwima kupupiti, kasa bavwala mukukumba
wabukwaya, kwikala mu kipona kya bankwasho, nangwa
kusenda kifulo kya bakalama, baketekelwa, nangwa musango
yense mo kyaikela, aye kifulo kyanni mu kipwilo, nangwa ke
wamwingilo mupupiti, kabiji kasa aye ubena kupotesha jishuko
janji mukumwenamo aye mwine, “Dokotala, Bishopu Kananga-
ne-kananga,” mukutakaika muntu, mukumwenamo muntu.
70 Muntu umo waambile kwi amiwa kimye kimo mba,
“Naketekela mba abo bo Bukine. Bino inge Nasapwila kyokyo,
Nafwainwa kundekelako mambo pa mukwakwa.”
71 Bushe anweba mwavuluka awamunoshi mwaanamulume ne
Lazalaza, akya kyapelako kabiji ne Penape wabo pokyaimenejile
pakyokya? Nangwa umo wajinga na…wajinga kalomba, kabiji
mukwabo wajinga mwaanamuleme wabunoshi, pakuuba
kipikichala kyapipwilwe juba jimo kabiji ne bonse babiji
bakonsha kuvuluka. Nanchi, bantu bavula bufuku buno
baamba pe Yudasa amba wapoteshe Aye mukumwenamo kwanji
aye, kabiji nanchi ne bavula bauba kintu kimo ne leelo jino,
bamupotesha Aye nakumwenamo kwabo kwabumuntu.
72 Awa pulisiti wabo mu oa moba bakonshe ne abo kivuluka
abo byobamupoteshele na kyokya kimye Aye, mukimye kyabo
kwikala wamwingilo Wanji, mukwikala ke mwaana wabwanga
Wanji, mu kwikala waaluluka kwi Aye. Abo bekipoteshe
pa bulembe bwa kichima. Bajinga na mukao wa Lufunjisho
Lwanji. Kika, kimye Aye byo ajinga na myakatu twelufu, Aye

wibakankelwe mu jishinda jiji jonse; kabiji kechi wikiyukile ne,
amba awa wajinga Mesiyasa. Abo kechi bakonsha kuuba bintu
abyo Aye byo aubile ne. Kabiji bajinga na moyo wakwamba mba
bakonsha kutaya kimye kyabo kunyuma-ya bantu ba peulu-ne-
panshi, kabiji abo bapoteshe jishuko jabo. Kabiji abo baikalatu
bazhatwa nobe byonka byajinga Helonda.
73 Kabiji byobiji ne membela wa kipwilo leelo ujitu pamo. Inge
abo baketekejile mu madinominesheni abo ne bikwabotu, mu
oa moba, kabiji bajinga na moyo wa—wa ng’umvwino yabo, abo
bebalupwilemo monka mumashinangonga, bushe akya kyajinga
kika nanchi? Ke kupopwela bwa bankishi! Kekupopwela
lufunjisho lwabankishi nangwa bupopweshi bwakipwilo
kyabankishi, kyailinga mba abo batambule Kyambo kyabumi
akyo kyasololwa kwi abo.
74 Kabiji bamwene Kyambo kya Lesa. Aye Baibolo waamba
mba, “Atweba twamumona Aye ne kumukwata.” Bantu babikile
maboko pe aye, mumi, Kyambo kyasololwa kya Lesa mumi;
kabiji ne kuswisha byakisemwa ne byamafujisho kwiimana
pakachi kabo, kasa babena komvwamapoto ne mapani, ke kintu
kiji na ndochi bingi pakachi kabo ne Lesa mumi. Ee.
75 Bushe akya kyajinga kika? Abo bajinga bakuzhachisha
bantu kwakubula kushinikisha. Abo bajinga bakuzhachisha
ne kwiimena Kyanji kyatoka, kyaluntunanwa kyachibikwa
kya Mamboawama Kinembelo akya kyanji Aye wafujishenga,
akya Kyambo kya Taata. Abo bamuvwijilenga Aye kichima.
Abo bamuzhachishenga Aye kwakubula kushinikisha. Kabiji
kikulutu abo baikala nakivuluko, akyao, nangwabyonkabyo
ngehena abo ibena kwibavuluka, awa yemusango abo
mobakebavulukila. Awa yemusango abo mobankakosnha
kumuvulukila Aye.

Anweba mwaamba mba, “Oo, awa wajinga Bafaliseo.”
76 Kuji inetu wachepa mubiji ao waiyanga ku kino kipwilo. Oo,
Amiwa naketekela amba kampe anweba bamo mwakukonsha
kumuyuka aye, aye wikala monka mumukwakwa kuno monka
mujishinda. Aye waponejile monka. Kabiji kimye kyonse Amiwa
kyo namumwene, ufika kwi amiwa, ubika maboko anji mwi ami,
“Mulongo Bill, ndombeshaipo. Amiwa ne bwelatu.” Mulume
wanji uji…Ine, Amiwa nalanguluka mba abo baji monka mu
mukwakwa. Amiwa namumonamuMupashi, namweneMupashi
wakwa Lesa pe aye, kabiji ne kuzha kwanji, na lusekelo,
ne bikwabotu. Kabiji wapona. Kabiji walajile mu kipatela
katatakatu kuno, kasa abena kufwa, abo balangulukile. Kabiji
aye wantumine ami ne kuya nakumulombelela aye.
77 Aye ne mwaatawanji bajinga bawama bingi kumukazhami,
kimye mukazhami, mucheche, waikala, wakilungi-kyatama
nsongwakazhi, kabiji bakonsha ku mupota ndeleshi icheche
nangwa kintu kimo pa kino kimye, pakuuba mba bamukwashe

kuya ku sukuulu. Nangwatu ekale mucheche byepi, kechi
wakonsha kuuba kintu kimo kwi Lesa ne kanatu Aye
wikivuluka. “Monka mo mwaubila ku umo wababo babacheche
Bami, momomwikyubila kwi Amiwa.” Kabiji nobe shinkwa pa
meema, ukabwela.
78 Akwa iko abo kobabikile awa kamulanda, mucheche, ne
kubwela munyuma inetu, ne kujila, ne kukwajijila kuboko
kwami. Kabiji aye…Amiwa naambilemba, “Kyawama, nyenga,
Amiwa—Amiwa nsakukulombelela obewa.”
79 Kabiji ne yewa inetu walajile ne aye pamwanya kasa alaala
kokwa ne aye kasa maboko anji ashinkwa, kasa abena kutala
pe ami. Kabiji nsongwalume wanji mwanyike waikala ku lubaji
lwanji, pepi nobe tweti, mwekelo ya katataka ya Ricky-ya
bukatataka.
80 Nanchi, kechi kulengulula ne inge jizhina ja muntu umo
wafwainwa kwikala Ricky, bino Amiwa natazha mukuuba
mba…obewa kechi wikyumvwinepo jizhina jiji byobya mu
moba apita kunyuma ne. Elvis ne Ricky, kabiji ke jizhinatu ja
nkulo, mwamona. Inge anweba mwaikala na mwaana wajizhina
ja, jatelwa japakachi jizhina, nanchi, nangwa kumupa jimo.
81 Pano byo aikele poopa nobe byobya, watajile peulu, kabiji
Amiwa natatwile kukunyika mutwe wami, kabiji Amiwa
namumwene kasa abena kumweka kyakine…Waambile mba,
“Pembelaiko mineti umo! Ndoosa yewa kipembe!”
82 Amiwa naambile mba, “Amiwa nsakulombelelatu inetu.
Obewa kechi—obewa kechi wi waitabila nenyi?”
83 Aye waambile mba, “Amiwa sakwimubula anweba pakino
kimye, atweba twi ba Methodist, kabiji twakeba mba anweba
mufumyepo awa kipembe!”

“Ee, maama,” kabiji Nandosele kipembe.
84 Mwamona, kintu kimotu. Abyo byokiji kintu kimo ne
leelo, nanchi kekuzhachisha! Wayukile byepi musango ka wa
wamwingilo ye Najingamo? Amiwa kechi na kimumonapo
awe mwanamukazhi ne. Bino kampepo waumvwine muntu
umo amba Naketekela mu lubuko lwa bakolwa, kabiji aye
wafunjishiwe. Aye kechi wajingapo na kimo kyakuba nakyo ne,
aye waomvwele maboko anji. Aye waakaminwe amba wakonsha
kuponene pe aye. Kechi mwakamwene, kechi ibyo, nobe byobya
kukila Pilato wakonsheshe kowa kumaboko anji.
85 Pano, akyo kechi kibena kwamba kintu kyabumvu pa bantu
baMethodist ne; awa wajingatu mwanamukazhi umo. [Kafwapo
bijipo pa tepu ne—Waku.] Mwamona? Wafwaijilwe kwikalatu
musango wanji. Amiwa kechi nalanguluka mba bonse bantu ba
ki Methodist bakonsha kwikala muyewa musango ne, mambo
Amiwa nalombelela bavula bamwiabo. Abo bangita amiwamba
ne balombelele, kabiji biyukilo ne bya kukumya byaubiwa mwi

abo. Kechi kyajinga bantu bonka bajinga mubipwilo byabo ne;
ke ndoonda yabo bene yobajimo monka, amba byobabena kuba.
Bino aye wajinga namusango wakyo. Kyajinga kika akya? Kiine
kyatama-meso abulemo, walukukwa-diabola wakichima.
86 Amiwa nakonsha kwambapo kintu kimo. Pa—pa mbung’eno
imo yajinga muno mu muzhi kimye kimo, kabiji baipwizhe
kika kyo bambujiile kungita amiwa. Bino Amiwa sakupitatu pa
kyokyo mambo Amiwa nji pamuzhi. Bino, nangwa byonkabyo,
kafwako ene mambo ne, ke lufunjishotu, ke lufunjisho lwa
bantu, ke kupopwela bankishi. Byo twakonsha kutemwa kubika
maboko etu pa muntu yense, bino umvwe wazhingila…
Yesu wakebelenga kwikyuba. Vulukai, juba jimo wafwainwa
kuvuluka kyokyo. Anweba mwafwainwa kwikivuluka.
87 Anweba mwakonsha kuvululamo ami alwa lushimuno
lwajingako katataka. Nobe wamwingilo, kabiji wajinga
mumuntanchi wakuya kokwa, akwa konka kuno Kukishimikwa
kya Heyburn. Kabiji kwajinga bantu basatu kasa baimanatu
ne yiwe wa mwimngilo na—na muntachi, kabiji abo—abo kechi
bayukile mba awe muntu wajinga wamwingilo ne, Amiwa kechi
nafwanyikizha ne. Kabiji nobe abo byobaile kokwa, abo bonsetu
balekele ponka pafulo wa eiti. Kabiji muntu umo watajile ku
wamwingilo, ne kwamba mba, “Mwayukatu kika? Akye kiji
nobe pepi na Mwiulu nobe byonka byoankonsha kwikala.”
88 “Kyawama,” wamwingilo waambile mba, “Amiwa—Amiwa
naketekela mba uji bulongo. Amiwa—Amiwa nalanguluka
amba anweba mujitu bulongo, kikulutu atweba twaketekela
akya kwikala kwetu mwafwainwa, akye ke kintu kijitu pepi
kyawama byokyafwainwa kwikala.” Abyo ibyo. Kikulutu ubena
kuketekela mu byo ubena kuuba, obewa ubena kuvuluka byo
wauba. Kabiji Amiwa naketekela mba atweba bavula twayuka
mba kechi twaubilepo kintu nangwa kimo ne, atweba kechi
tuji na kilaka kya kintu kiji kyonse ne. Waambile amba,
“Amiwa naketekela amba inge anweba mwaketekela mwi
anweba bene mokyafwainwa, akye ke kyaikajingwa monka
bulongo.” Kyawama, inge anweba mwaketekela, akyakyonka
byokiji monka mokyaila.
89 Bino, oo, Amiwa nakonsha kutemwa kwambapo kintu
kimo. Inge Amiwa nakonsha kulubako byo Najinga, kabiji
vulukai byonka Aye byoaji, inge Nakonsha kuvuluka Yesu,
inge Nakonsha kumuvuluka Aye pa musalabu, inge Nakonsha
kuvuluka Aye kyo ampa, kabiji Nakonsha kuvuluka kimye Aye
kyo angomvwele bubi bwami, kabiji ne kupa Mupashi Wazhila
pakuuba mba atangijile, nanchi Amiwa nabikile peulu bintu
byonse mukukwachila ponka pantanda. Amiwa nashikulwa
peulu ya bintu byonse bya pano panshi, mumampuzha aMwiulu
mwi Kilishitu Yesu, ako ko Nakonsha kwikala na lumvwang’ano
lwabupopweshi Nanji. Monka mu Kyeenyi Kyanji, lubaiko
bintu byo Najinga nabyo, ne kulubako bubi bwami bonse ne

bintu byonse, mambo baji mu Kalunga Kakulubako. Walubako
lwendo lwami lonse, lubaiko bintu byonse, kabiji vulukai Aye
wandengele Amiwa Mwine, kupichila mu lufu Lwanji Mwine.
Aye watolele kifulo kyami. Kabiji Amiwa kechi najingapo na
sambu ya kuya kuji konse ne kanatu ku ngehena, Aye watolele
kifulo kyami kabiji ne kunsutwila ku ngehena. Ayewaile kookwa
kwi amiwa. Kabiji Aye wasutwile ku lusa Lwanji lwavujisha,
poso pano atweba twi baana babalume ne babakazhi bakwa
Lesa, kabiji twaikala mu bifulo bya Mwiulu mwi Kilishitu
Yesu, na lusekelo ne kumuvuluka Aye Wituletela mutende
kufika pano. Kabiji nakushindaika nalwitabilo lwa myeo yetu,
mukwishindaika atweba bene, monka mwaila lusa Lwanji
lwakusenda ami ponka.
90 Kabiji konka kumeso a lwitabilo Amiwa namonaKinembelo
Kyanji kyafikizhiwa, “Byonse Aye byo ayukijile jimo, Aye
wibeta; bonse Aye boaita, Aye wibabingisha; kabiji ne bonse
Aye boabingisha, Aye wibatumbijika.” Onkao mambo na kikye
nalangulukile mba, Amiwa naimana mu kipwilo kya bantu,
monka muji Mupashi wa Lesa, kabiji ne kwimana mu bifulo
bya Mwiulu mwi Kilishitu Yesu. Nekutala kuyewa awala
kimye awe nambala wafikilamo wabumi bwamuntu abwa
bwajinga nampemeno yakumubiji, kabiji akya kyafwainwa
kulekwa mujuba jimo, kimye akya pokyampipwile kabiji ne
kupewa muchima wa Mupashi akya kikakonsha kushinda
abya byonse bimye byabulakulumbuluka kupitaila byonse,
kwakubula misongo, kwakubula nangwa bulanda, kwakubula
kukota kumyaka nangwa kintu kiji kyonse.
91 Vulukai Yesu. Kimye kyabujilwemo bintu mukipao amwa
munzubo, kabiji kechi kwajingapo fulaulo ne, vulukai Yesu. Inge
dokotala waamba mba kechi kujipo lubaji lwabaya ne, vulukai
Yesu. Inge diabola ubena kwimuseka; byo tubena kwimba
lwimbo wetu wakulupukilamo, “umvwe lweseko lumufikila
anweba kasa mwapwila pamo, pemai batemwe awa Wazhila
Jizhina mumilombelo.”
92 Vulukai Yesu, vulukai mba Aye ukeya jibiji. Awa yeka
Yesu umo wafumishiwe pe atweba ukabwela nobe byonka byo
twamumwene Aye kuya Mwiulu. Vulukai, Aye ukabwela ku
booba Banji Mwine.
93 Twayai tulombe. Kabiji na mitwe yetu yakunama, kabiji
ne nakukwe kucheche kulupuka-kwa Mbila kasaiji monka
mumichima yenu, mwakonsha anweba kwimuvuluka Aye ponka
pano nyi? Inge mwakonsha, sutulaikotu maboko enu, kabiji
kintu kimo kyapusanako, “Nkambo, vulukai amiwa.” Nobe
byonka byaambile awa wasapawilo, “Vulukai umvwe mipolo
ibena kupopoloka.”
94 Taata Wetu Wakila Mukuzhila, atweba twaikala na buwame
bwa kumvwa buwame bwa Kyeenyi kya Mupashi Wazhila,

nobe byonka Aye byoakumwehsa kwi atweba Kyambo kya
Bumi, nobe byonka byotubena atweba kuvuluka akya kimbo
kufuma kukyokya akyo atweba byotuji nakyo kabiji pano
byafumishiwamo mu kimbo ne kulengwa mu baana ba Lesa,
monka mu lusa lwa Yesu Kilishitu. Amiwa namuvuluka Aye,
kimye dokotala kyo atajile mu kilungi kyami ne kwamba
mba, “Kwashalatu mamineti acheche,” Amiwa navuluka Yesu.
Amiwa navuluka Yesu, kimye kyo Najinga ku kitapisho na
kujila lusa kabiji mweo wami wajinga watekanya, Amiwa
navuluka awa nkoto yashile ami. Yesu wasendele kisendwa
kyami. Pa bang’ondo bapitapo kunyuma, baikala pambechi,
nakutala panshi ponka kyokya kyabuta kyajinga, ne kumuloza
ponkapantu, kabiji Satana wafwaijilwe kulanguluka mba,
“Kino kyo kimye kyami.” Kabiji kimye buta pobwalozekele,
kabiji ne muzhinga ne kikwama ne bututa bwaile nakwingila
monka mwaijile mwingilo mujoja jsinda, kabiji ne mujilo
waambukile kuzhokoloka ponse pe ami, kabiji Naesekele
kwimana ku maulu ami, kabiji mashi alupukilenga, Navuluka
wajinga Yesu. Umvwe dokotala, umvwe aye wakutala kabiji
wamona amba kafwapo kyatama kyaubiwa ne, aye waambile
mba, “Kintutu kimo kyo Nayuka, Nkambo wafwaijilwe kwikala
popa, ne aye, na kupana bukikizhi ku kalume Wanji, aye
wakonsha kwikala wachiluluka wabipivwa abyo bibena kubiwa
mukulozeka.” Anweba Lesa, byo tuvuluka byonse bye bintu!
95 Twaiya ku Nsulo yayula na Mashi, kufuma mu mishipeshipe
yakwa Emanwele. Tupeshai, Nkambo, bufuku buno.
Mwayukatu ke—ke kyokya kintu ne kyanguvwino kunyuma
kokwa monka mumuchima ao waimenye kuboko. Mwayukatu
ne kukeba kabiji ne kyakukabila. Kabiji nobe kalume Wenu,
Nkambo, Amiwa—Amiwa naiya nabo, kabiji—kabiji kufuma
pano pa ino tabbanako, konka ku lwitabilo, atweba tubena kuya,
kupitaila pa makumbi ne ng’ondo, kabiji ne tubaangabanga
kabiji ne—neMukaka Jishinda ja Toka, kabiji pano tubena kwiya
mu Kyeenyi kya Lesa. Kabiji ne kumutwala kuya konka kulutwe
kwi ami akwa kukitapisho kyangolode, akwa konka koabikile
Mulambo amba atweba tukavuluke, Yesu, akyo kyaamba mba,
“Anweba impuzhaitu Bataata kiji kyonse mu Jizhina Jami,
Amiwa—Amiwa nsakwikiswisha.” Lekai lwitabilo lwetu kechi
lukakalwa ne, Nkambo, bino vulukai mba tutambula kyo
twaipuzha, inge twikiketekela, nobe byotubena kuvuluka Yesu
wafwaile mukwitupulusha atweba kabiji ne kwitulenga atweba
baikala babukiine.
96 Nkambo, atweba twamona amba Anweba mubena
kunanuka mwaila kushimika kwabishimikwa byenu. Kyajinga
Anweba kwikyuba akye kwi atweba, amba akya kitupa atweba
kutolamo lubaji mukipwilo. Kabiji twayuka mba kyajinga
Anweba, Nkambo, Ao witupele kipwilo kuntendekelo. Atweba
twalomba amba Anweba mwakonsha kupesha awe munkonsha

wetu.
97 Nkambo, twalombelela kafunga wetu, Mulongo Neville,
wikepesha Wenu ne wawama, kalume wakishika. Kana ubena
kuswa awa wa mwingilo mumusango uji yense, nangwa kikale
byepi inge wakonsha kwikala wakubwela kunyuma nangwa inge
kyawama ku kipwilo. Kimye kyonse kyomwakonsha kumukeba
Aye kwi Anweba, aye wakonsha kukeba kwika ke kyombesha,
mukwimwingijila Anweba akwa konse komwakonsha kumwita
Anweba. Twalomba, Lesa, amba—mba Anweba mwamupesha.
98 Lesa, alwe lweseko lukatampe alo Amiwa lo napitamo, kabiji
baabo baketekelwa baimene kulubaji lwami, kabiji akye kipwilo
kya—kyandombejile, kabiji pa kupezhako lushijilo lwaishile.
Anweba Lesa, Ne balombelela. Nebavuluka, ne abo, Nkambo,
kabiji Naketekela mba Anweba musakuba.
99 Atweba twavuluka mapesho ao Anweba omuji nao ne
atweba. Kabiji twavuluka Kyambo Kyenu, amba Anweba kechi
mwituleke nangwa kwituleka ne, aya myaka yabukote kechi
yakonsha kwikala nakinto ne, kimye ntanda poekabulako kabiji
akya kimye kikekala ke kya Penape. Pakuba kyanemba bino
kintu kimo nobe kiji bino: “Bushe awa mama wakonsha
kulubako kutwajijila nakwamwa nyi? Amiwa nakonsha
kwikilubako kwi anwaba nyi, anweba mwaikala nabyapijilwa
nakwikala ponka pamambwata amubako Ami,” aya ngala
yanji yaikajikwa mwaila mazhina abo. Atweba twayuka amba
Anweba mwavuluka kwi atweba, Nkambo.
100 Kabiji lekai Anweba kimye kyonsemwikalemu byakuvuluka
byetu, nobe Mupulushi wetu, Lubuko lwetu, Mfumu wetu,
Mutemwe wetu, Bumi bwetu, Juba jetu ja Mute, jetu Byonse-
mu-Byonse, aya Nsulo ya lusa lwa Lesa ne butemwe kwi
atweba twapona bantu bamu kisemi kyakwaAdama. Kiswishai,
Nkambo, byo tubena kwipana atweba bene kwi Anweba,
pakufuma ku tabbanako bufuku buno, vulukai Yesu. Amena.
101 Bushe mwamuvuluka Aye nyi? Wamutemwa Aye? [Kipwilo
kyaamba mba, “Amena.”—Waku.] Pano Amiwa nalanguluka
mba, muMbila yetu icheche yalajika, twakonsha kwamba kikye.
Paulo waambile mba, “Kyonse kyo tuba, atweba mu Mupashi.”
Mu bintu byonse twafwainwa kumuvuluka Aye. Kechi tufukule
atweba ine kanatu atweba twavuluka Aye; twayai tubepo kintu
kimo, ’mambo akya kyajinga kyakushinta. Inge mulwanyi
obe wakupuma kujibuta jimo, twayai atweba tuvuluke Aye
byoaubile kwi atweba kasa tukyangye kubwezhamo. Twayai
tuvuluke Aye byubilo byanji. Inge kwakonsha kwikalapo
kufukulo kumo kwakulenga, twayai tumpembelele, tuvuluke
ng’anyi musango yetwafwainwa atweba kufukulu kasa
tukyangye kulanguluka Aye byoakonsheshe kulenga, nanchi
lekai akyo kikale ke kufukula kwetu atweba. Inge twaikala
bakumya, twayai tuvuluke mba Aye kechi wajinga lubilo ne.

Mwamona? Inge atweba twaikala muluno lwendo, vulukai Aye
wikala mu Peenape, kimye kechi kyalumbululapo kintu kimo
kwi Aye ne. Ke nkebelo ne kya ikelako muchima wetu. Twayai
tumuvuluke Aye.
102 Kabiji twayai tumuvuluke Aye pano byo tubena kwimba
yiwe lwimbo mu Mupashi wa Kyeenyi Kyanji, Namutemwa Aye.
Inge anweba mwaikala mu butemwe, ne anweba mwikala mwi
Lesa, mambo Lesa butemwe. Aba bekala mwi Lesa bekala mu
butemwe. Mwamona? Kabiji butemwe kechi bujipo nabushikwe
ne. Butemwe kechi bujipo nakichima ne. Butemwe kechi
bwitota ne. Butemwe kechi bwiimena abo bwiine ine. Butemwe
kimye kyonse bwatekanya, bwatobala, bulekela mambo,
bukimote. Nangwatu kikale byepi kyatama kyabubyepi,
butemwe bushalatu byonkabyobwajnga. Butemwe bwayula
nakwikepesha na bupe bonse. Butemwe ke kwikepesha kwa
Lesa mwi atweba. Panyuma ya byonse bya bupe bikwabo
ne bintu byonse byapwa, bungauzhi bwetu, njimi yetu,
kulumbulula kwetu, byonse byo twauba, nangwa bika-
bikwabo, butemwe byo bwaiya, ke luketekelo lwapelako.
Kiji peulu ya byonse, mambo byonse bikwabo byakakalwa. Ke—
ke mulanguluko wa Kije Kikatampe. Ke Kifulo kya Kukasa. Ke
aka Kabangabanga Kakuka kakonsha kulama malume kipimo
kyakoyo. Ke mwaila Kampasi monka mukwitutangijila atweba.
Butemwe ke kwikepesha konse. Twayai twikivuluke byo tubena
kwimba, “Namutemwa Aye.”

Amiwa namutemwa Aye, Amiwa namutemwa
Aye

Mambo Aye yemutanshi kutemwa
Kabiji wapotele lupulukilo lwami
Pa Kalvali pa kichi.
Amiwa namutemwa Aye, Amiwa namutemwa
Aye

Mambo Aye yemutanshi…
Pano vulukai, “Aye watemenwe, kabiji wapaineMwaananji.”

Kabiji wapotele lupulukilo lwami
Pa Kalvali pa kichi.

103 Pano kimye nyenga yetu byo abena kwimba yiwe lwimbo kwi
atweba…[Mulongo Branham wanyinyita Amiwa Namutemwa
Aye—Waku.] Twayai twikale mu buwame bwa lumvwang’ano
lwa bupopweshi, mu kimye kyo twaikala pamo mu bifulo
bya Mwiulu mwi Kilishitu, pano fumyai byonse, bintu byonse
kufuma mu muchima wenu. Kabiji vulukai, Kyambo kya Lesa
kyaamba byobyo. Amiwa ne kalumeWanji. Aye uji pano. Nanchi
twayai twi imunepo na muntu umo, ne kwamba mba, “Lesa
akupeshe, mulongo.” Inge anweba muji na mulwanyi, imana ne
kuya kwi aye, monai, “Lesa akupeshe, mulongo,” byo tubena
kwimba lwimbo jibiji kabiji ne kwiimuna maboko umo ne

mukwabo. Kechi mwakonsha kwikyuba kino kimye ne, na
buwame bwawama bingi mu Mupashi.

Amiwa namutemwa Aye, (Lesa akupeshe,
Mulongo Roy.)…namutemwa Aye

Mambo…pantashi wantemenwe ami
Kabiji wapotele lupulukilo lwami

…?…Na maboko etu peulu pano.
Amiwa namutemwa Aye, Amiwa namutemwa
Aye

Mambo…(Vulukai Yesu!)
Kabiji wapotele lupulukilo lwami
Pa Kalvali pa kichi.

104 Pano twayai tukunyike mitwe yetu ne kunyinyita. Vulukai
Yesu!

…mutanshi kutemwa.
[Mulongo Branham wanyinyita.]

105 Pano byonka nyenga yetu pa kusawila, na buwame ne
kunekena, Amiwa nsakwipuzha mulongo wetu wawama…
Mulongo Neville, obewa uji na kyambo kyo ubena kukeba
kwamba, kiji kyonse? Kijitu bulongo. Amiwa nsakwipuzha
Mulongo Collins kunyuma kokwa, mulongo wetu walukokelo,
mulongo mucheche muno, ne umo wamu lumvwang’ano,
inge wakonsha kwituleka mu milombelo. Kimye kyo tubena
kukunyika mitwe yetu, Mulongo Collins. 

